跳转到内容

	
		
			
				

	
	

主菜单
	
	


				
		

	
	主菜单

	移至侧栏
	隐藏



	

	
		导航
	

	
		
			首页
	随机作品
	随机作者
	随机原本
	所有页面


		
	




	
	

	
		编者
	

	
		
			社群首页
	写字间
	最近更改


		
	





	
		帮助
	

	
		
			帮助
	关于维基文库
	联系我们
	方针与指引
	资助


		
	







				


	




		
			

	[image: ]
	
		[image: Wikisource]
	


		

		
			

	

搜索
	
	
		
			
				
					
						
						
					

					
				

				搜索
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			创建账号

	登录



		
	




	

	

	
	

个人工具
	
	


		

	
		
			 创建账号
	 登录


		
	





	
		未登录编辑者的页面 了解详情
	

	
		
			贡献
	讨论


		
	




	
	






		

	



	
		
			


		

		
			
		
			
				
				
				

		
		

	



		
			
				
					Page:永樂大典02742.pdf/10

							

	
	

添加语言
	
	

		
			
			

			

		


	




				
					
						
							
								

	
		
			上一页
	下一页
	页面
	讨论
	图像
	索引


		
	




								

	
	繁體
	
	


					

	
		
		

		
	




				
	




							
						

						
							
								

	
		
			阅读
	编辑
	查看历史


		
	




							
				
							
								

	
	工具
	
	


									
						

	
	工具

	移至侧栏
	隐藏



	

	
		操作
	

	
		
			阅读
	编辑
	查看历史


		
	





	
		常规
	

	
		
			链入页面
	相关更改
	上传文件
	特殊页面
	固定链接
	页面信息
	引用本页
	获取短URL
	下载二维码


		
	





	
		打印/导出
	

	
		
			可打印版
	下载为EPUB
	下载为MOBI
	下载为PDF
	其他格式


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						維基文庫，自由的圖書館

					

					


					
					
					此页尚未校对




〈復歲餘生亦有所娶者也。正元十八年。微之始中書判㧞革授校書郎。年三十四笑。又微之作陸氏娣誌云。予外祖睦州刺史鄭濟。樂天作微之母鄭〉

〈夫人志。亦言鄭濟女。而唐崔氏譜永寧尉鵬亦娶鄭濟女。則鶯鶯者乃崔鵬之女。於微之爲中表。傳奇所謂鄭氏爲異𣲖之從母者也非特此而已。〉

〈僕家有㣲之作光氏古艷詩百餘篇。中有春詞二首皆隱鶯字。傳奇言生立綴眷詞一首以授之。不書諱之者則此意。及自有鸎鸎詩。離思詩雜憶〉

〈詩。與傳奇所載。猶一家說也。又有古决絶詞。夢𣸯春詩前叙所遇。後言捨之以義。及叙娶韋氏之年。與此無少異者。夢𣸯仙詩云。當年二記初。嘉節〉

〈三星度。韋門正全盛。出入多懽裕。二記初謂二十四歲也。其詩中多言雙文意。謂叠叠鶯字爲雙文也。併書於後。使覧之者可考焉。又意古艷詩多微〉

〈之專因鸎鸎而作無疑又微之百韻詩寄樂天云。山岫當堦翠墻花拂面枝。鸎鸎愛嬌小。燕翼翫逶迤注云昔子賤詩云爲見墻頭拂面花。時唯樂〉

〈天知此事。又云。㓜年與滿中詩人楊巨源善日課爲詩。傳奇言生發其書於所知。余亦聞其說。生所善楊巨源爲崔娘詩一絶。凡是數端。有一於此〉

〈可驗。决爲㣲之無疑。况於如是之衆耶。然必更以張生者豈元與張受姓命氏本同所自出耶。張姓出黄帝之後。元姓亦然後爲拓㧞氏。後魏有囡〉

〈改姓元。僕性善討論考合同異。每聞一事隱而未見。或可見而不同。如瓦礫之在懷。必欲討閲歸於一說而後已嘗謂讀千歲之書。而探千歲之迹。〉

〈必須盡見當時事理。如身履其間。絲分縷解。終始備盡。乃可以置議論。若各執一言一事。未見其餘。則事之相戾者多矣。又謂前世之事。無不可考〉

〈者。特學者觀書少而未見爾。微之所遇合。雖涉於流宕自放。不中禮義然名軰風流餘韻。照映後世。亦人間可喜事。而事之臻此特鮮也。雖爲避就。〉

〈然意微而顯。見於微之其他文詞者彰著又如此。故反復抑揚。張而明之。以信其說。他時見所謂姨鄭氏志文。當詳載于後。微之古艷詩春詞云。〉

〈春來頻到宋家東。垂䄂開懷待好風。鶯蔵栁暗無人語。唯有墻花滿樹紅。　深院無人草樹光。嬌鶯不語趂陰蔵。等閑弄水浮花片。流出門前賺阮〉

〈郎。　鸎鸎詩云。殷紅滅碧舊衣裳。取次梳頭暗淡粧。夜合帶烟籠曉日。牡丹經雨泣殘陽。依稀似笑還非笑。髣髴聞香不是香。頻動横波嗔阿母。等〉

〈間教見小兒郎。　離。思云。自愛殘粧曉鏡中。環釵謾篸緑絲叢。須臾日射胭脂頰。一朶紅酥旋欲融。　山泉散漫遶堦流。萬樹桃花映小樓。閑讀道〉


〈書慵未起。水晶簾下看梳頭。　紅羅着壓逐時新。杏子花紗嫩麵塵。第一莫嫌才地弱。㱔㱔紕慢最宜人。　曾經滄海難爲水。除却巫山不是雲。取〉

取自“https://zh.wikisource.org/w/index.php?title=Page:永樂大典02742.pdf/10&oldid=1597652”

